
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Коми Республикаса республиканскӧй сьӧмкудйысь сьӧмкуд  ассигнованиеяс тшӧт весьтӧ йӧзӧс велӧдан юкӧнын канму услугаяс сетӧмсӧ збыльмӧдысь уджсикасӧ велӧдан организацияясса да вылыс тшупӧда велӧдан  организацияясса студентъяслы стипендияяс да мукӧд сьӧмӧн мынтысьӧм йылысь

“Велӧдчӧм йылысь” 2006 во йирым тӧлысь 6 лунся 92-РЗ №-а Коми Республикаса Оланпаслӧн 3 статья серти Коми Республикаса Веськӧдлан котыр шуис:

1. Вынсьӧдны Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ уджсикасӧ велӧдан организацияяслы да вылыс тшупӧда велӧдан организацияяслы (водзӧ - уджсикасӧ велӧдан организацияяс да вылыс тшупӧда велӧдан организацияяс) стипендия фонд артмӧдӧм могысь нормативъяс 1 №-а содтӧдын индӧм серти.

2. Индыны, мый:
1) Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ уджсикасӧ велӧдан организацияяслы да вылыс тшупӧда велӧдан  организацияяслы стипендия фонд артмӧдӧмыс збыльмӧдсьӧ стипендияӧн могмӧдан ыдждаысь петӧмӧн, мыйта колӧ Коми Республикаса республиканскӧй сьӧмкудйысь сьӧмкуд  ассигнованиеяс тшӧт весьтӧ очнӧя велӧдчысь студентъяслы канму академическӧй да канму социальнӧй стипендияяс мынтӧм вылӧ, мый ыдждӧдӧма районса коэффициент вылӧ да Ылі Войвыв районъясын да накӧд ӧткодялӧм местаясын уджалӧмысь прӧчента содтӧд вылӧ;
2) Коми Республикаса республиканскӧй сьӧмкудйысь сьӧмкуд  ассигнованиеяс тшӧт весьтӧ  велӧдчысь студентъяслы канму академическӧй да канму социальнӧй стипендияяс мынтӧм вылӧ колана стипендияӧн могмӧдан  ыдждаыс артавсьӧ Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ очнӧя велӧдчысь студентъяслӧн ӧтувъя лыд да тайӧ шуӧмӧн вынсьӧдӧм Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ стипендия фонд артмӧдӧм вылӧ нормативъяслӧн  произведениеӧн;

3) Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ велӧдчысь студентъяслы канму академическӧй да канму социальнӧй стипендияяс мынтӧм вылӧ колана стипендияӧн могмӧдан ыдждаыс артавсьӧ Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ очнӧя велӧдчысь студентъяслӧн йӧз лыдысь, кодъясӧс индӧма “Россия Федерацияын велӧдчӧм йылысь” 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 36 статьяса 5 юкӧнын, да тайӧ шуӧмӧн вынсьӧдӧм Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ стипендия фонд артмӧдӧм вылӧ нормативъяслӧн произведениеӧн.

3. Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ йӧзӧс велӧдан юкӧнын канму услугаяс сетӧмсӧ збыльмӧдысь уджсикасӧ велӧдан организацияяслы да вылыс тшупӧда велӧдан организацияяслы канму задание вӧчӧм вылӧ субсидия артмӧдӧм дырйи пасйысьӧны судзсьытӧма олысь студентъяслы материальнӧй отсӧг сетӧм вылӧ сьӧм налы урчитӧм стипендия фондысь кызь вит прӧчент мындаын, студентъяскӧд йӧзӧс культураӧн могмӧдан, физкультурнӧй да спортивнӧй, дзоньвидзалун ёнмӧдан удж котыртӧм вылӧ сьӧм шӧр тшупӧда уджсикасӧ велӧдан велӧдчан уджтасъяс серти стипендия фонд ыдждаын да вылыс тшупӧда велӧдан  велӧдчан уджтасъяс серти стипендия фондлӧн кык тӧлысся ыджда мындаын.

Судзсьытӧма олысь студентъяслы мынтыссьӧ материальнӧй отсӧг мындаын да пӧрадок серти, кутшӧмъяс индыссьӧны уджсикасӧ велӧдан организацияяслӧн да вылыс тшупӧда велӧдан  организацияяслӧн меставывса нормативнӧй актъясӧн, мыйясӧс примитӧны велӧдчысьяс сӧветлысь да медводдза профсоюзнӧй организацияса бӧрйӧм органлысь (татшӧм орган эмлун дырйи)  видзӧдласъяс артыштӧмӧн. 

4. Вынсьӧдны Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ очнӧя велӧдчысь студентъяслы канму академическӧй  стипендия, студентъяслы канму социальнӧй стипендия индан пӧрадок (водзӧ-Пӧрадок) 2 №-а содтӧдын индӧм серти.

5. Лыддьыны вынтӧмӧн:

1) “Коми Республикалöн канму киын кутан улыс тшупöда уджсикасö  велöдан учреждениеясын, кодъяслӧн эм шöр тшупöда уджсикасö велӧдан учреждениеяслӧн канму аккредитация, кодъяслӧн эм вылыс тшупӧда уджсикасӧ велӧдан учреждениеяслӧн канму аккредитация, очнöя велöдчысьясöс стипендияясöн могмöдöм да налы материальнöй отсöг сетан мукöд форма  йылысь” Коми Республикаса Оланпас збыльмöдан мераяс йылысь” Коми Республикаса Веськӧдлан котырлӧн 2004 во ӧшым тӧлысь 31 лунся 283 №-а шуӧм;

2) “Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2009 во сора тӧлысь 10 лунся 195 №-а шуӧм дорӧ содтӧдлӧн 5 пункт;

3) “Коми Республикалöн канму киын кутан улыс тшупöда уджсикасö да шöр тшупöда уджсикасö велöдан учреждениеясын очнöя велöдчысьясöс стипендияясöн могмöдöм да налы материальнöй отсöг сетан мукöд форма йылысь» Коми Республикаса Оланпас збыльмöдан мераяс йылысь” Коми Республикаса Веськӧдлан котырлӧн 2004 во ӧшым тӧлысь 31 лунся 283 №-а шуöмö вежсьöмъяс пыртöм йылысь” Коми Республикаса Веськӧдлан котырлӧн 2009 во кӧч тӧлысь 23 лунся 269 №-а шуӧм;

4) “Коми Республикалöн канму киын кутан улыс тшупöда уджсикасö, шöр тшупöда уджсикасö да вылыс тшупöда уджсикасö велöдан учреждениеясын очнöя велöдчысьясöс стипендияясöн могмöдöм да налы материальнöй отсöг сетан мукöд форма йылысь” Коми Республикаса Оланпас збыльмöдан мераяс йылысь” Коми Республикаса Веськӧдлан котырлӧн 2004 во ӧшым тӧлысь 31 лунся 283 №-а шуöмö вежсьöм пыртöм йылысь” Коми Республикаса Веськӧдлан котырлӧн 2009 во йирым тӧлысь 22 лунся 302 №-а шуӧм;

5) “Коми Республикалöн канму киын кутан улыс тшупöда уджсикасö, шöр тшупöда уджсикасö да вылыс тшупöда уджсикасö велöдан учреждениеясын очнöя велöдчысьясöс стипендияясöн могмöдöм да налы материальнöй отсöг сетан мукöд форма  йылысь” Коми Республикаса Оланпас збыльмöдан мераяс йылысь” Коми Республикаса Веськӧдлан котырлӧн 2004 во ӧшым тӧлысь 31 лунся 283 №-а шуöмö вежсьöм пыртöм йылысь” Коми Республикаса Веськӧдлан котырлӧн 2011 во ӧшым тӧлысь 23 лунся  617 №-а шуӧм;

6) “Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2012 во сора тӧлысь 16 лунся 293 №-а шуӧм дорӧ содтӧдлӧн 1 пункт.

6. Тшӧктыны Коми Республикаса йӧзӧс велӧдан министерстволы сетны гӧгӧрвоӧдӧмъяс тайӧ шуӧмлӧн 2 пунктӧн вынсьӧдӧм Пӧрадокӧн вӧдитчӧм серти.

7. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь Т.Н. Николаевалы.

8. Тайӧ шуӧмыс вынсялӧ сійӧс примитан лунсянь да паськалӧ 2013 во кӧч тӧлысь 1 лунсянь артмӧм инӧда йитӧдъяс вылӧ.

Коми Республикаса Юралысь 





В. Гайзер

Сыктывкар

2013 вося кӧч тӧлысь 24 лун

359 № 

ВЫНСЬӦДӦМА

Коми Республикаса Веськӧдлан котырлӧн

2013 во кӧч тӧлысь 24 лунся 359 №-а шуӧмӧн 

(1 №-а содтӧд)

Уджсикасӧ велӧдан организацияяслы да вылыс тшупӧда велӧдан  организацияяслы Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ
 стипендия фонд артмӧдӧм вылӧ
НОРМАТИВЪЯС
	Уджсикасӧ велӧдан

тшупӧд 
	Велӧдчысь яслӧн категория
	 Тӧлысьнас ӧти велӧдчысь вылӧ канму академическӧй стипендия мынтӧм вылӧ Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ стипендия фонд артмӧдӧм вылӧ норматив, шайт


	  Тӧлысьнас ӧти велӧдчысь вылӧ канму социальнӧй стипендия мынтӧм вылӧ Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ стипендия фонд артмӧдӧм вылӧ норматив, шайт

	Шӧр тшупӧда уджсикасӧ велӧдӧм (квалификацияа рабочӧйясӧс, служащӧйясӧс дасьтан уджтасъяс, шӧр звеноа специалистъясӧс дасьтан уджтасъяс)  


	Студентъяс
	487 
	 731


	Вылыс тшупӧда велӧдӧм (бакалавриат уджтасъяс,  специалитет уджтасъяс,  магистратура уджтасъяс)
	Студентъяс
	1341  

	 2012



ВЫНСЬӦДӦМА

Коми Республикаса Веськӧдлан котырлӧн 

2013 во кӧч тӧлысь 24 лунся 359 №-а шуӧмӧн

(2 №-а содтӧд)

Коми Республикаса республиканскӧй сьӧмкудйысь сьӧмкуд ассигнованиеяс

тшӧт весьтӧ очнӧя велӧдчысь студентъяслы канму академическӧй стипендия, студентъяслы канму социальнӧй стипендия индан 
ПӦРАДОК
I. Панас
1. Тайӧ Пӧрадокыс урчитӧ Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ очнӧя велӧдчысь студентъяслы канму академическӧй стипендия, студентъяслы канму социальнӧй стипендия, тшӧтш и студентъяс дорӧ, кодъяслы индыссьӧ канму академическӧй стипендия, корӧмъяссӧ пыртӧмӧн, индан правилӧяс.

2. Студентъяслы канму академическӧй стипендия, студентъяслы канму социальнӧй стипендия мынтыссян мында, мыйта урчитӧма велӧдан удж збыльмӧдысь организацияӧн (водзӧ – организация), тайӧ организациялӧн велӧдчысьяс сӧветлӧн да медводдза профсоюзнӧй организацияса бӧрйӧм органлӧн (татшӧм органлӧн эмлун дырйи) видзӧдлассӧ артыштӧмӧн сьӧм мында, мыйта вичмӧдӧны организациялы велӧдчысьясӧс стипендияӧн могмӧдӧм вылӧ (водзӧ – стипендия фонд).

3. Студентъяслы канму академическӧй стипендиялӧн, студентъяслы канму социальнӧй стипендиялӧн организацияӧн урчитӧм  мындаыс оз вермы лоны ичӧтджыкӧн  тайӧ шуӧмӧн вынсьӧдӧм  нормативъясысь, мый ыдждӧдӧма районса коэффициент вылӧ да Ылі Войвыв районъясын да накӧд ӧткодялӧм местаясын уджалӧмысь прӧчента содтӧд вылӧ.

4.  Канму социальнӧй стипендия мынтӧм вылӧ организацияӧн веськӧдӧм стипендия фондлӧн ыдждаыс оз вермы лоны унджык канму академическӧй стипендия да канму социальнӧй стипендия мынтӧм вылӧ организациялы вичмӧдӧм Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ ӧтувъя сьӧм ыдждалӧн 50 прӧчентысь.

5. Содтӧм канму социальнӧй стипендия мынтӧм вылӧ организацияӧн веськӧдӧм стипендия фондлӧн ыдждаыс оз вермы лоны унджык канму академическӧй стипендия мынтӧм вылӧ организациялы вичмӧдӧм Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ  ӧтувъя сьӧм ыдждалӧн 20 прӧчентысь.

II. Студентъяслы канму академическӧй стипендия, студентъяслы канму социальнӧй стипендия индӧм да мынтӧм

6. Канму академическӧй стипендия индыссьӧ студентъяслы велӧдчӧмын вермӧм вылӧ видзӧдӧмӧн.

Канму академическӧй стипендия индыссьӧ студентъяслы,  кодъяслӧн эм шӧракостса донъялӧмлӧн кывкӧртӧд серти “отличнӧ”, либӧ “ бур” да “отличнӧ”, либӧ “бур” ӧтметкаяс. 

Велӧдчан во заводитчӧмсянь медводдза шӧракостса донъялӧмлӧн зачётъяс да (либӧ) экзаменъяс сдайттӧдз стипендияыс индыссьӧ медводдза курсса став студентлы.

7. Канму социальнӧй стипендия индыссьӧ студентъяслы  йӧз лыдысь, кодъясӧс индӧма “Россия Федерацияын велӧдчӧм йылысь” 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 36 статьяса 5 юкӧнын.

8. Студентъяслы канму академическӧй стипендияыс индыссьӧ  семестрын либӧ во джынйын 1 пӧвысь оз этшаджык.

9. Студентъяслы канму академическӧй стипендия, сы лыдын студентъяслы содтӧм канму академическӧй стипендия индыссьӧ стипендиальнӧй комиссиялӧн, кытчӧ пырӧны организациялӧн велӧдчысьяс сӧветлӧн да медводдза профсоюзнӧй организацияса бӧрйӧм органлӧн (татшӧм органлӧн эмлун дырйи) петкӧдлысьяс, вӧзйӧм серти.

Стипендиальнӧй комиссияӧ пырысьясыс, сылӧн уджалан пӧрадок да сійӧн помшуӧм примитӧмыс, сы лыдын помшуӧм примитӧм кадколастыс индыссьӧ организацияӧн вынсьӧдӧм стипендиальнӧй комиссия йылысь положениеӧн. 

10. Студентъяслы канму академическӧй стипендия, студентъяслы канму социальнӧй стипендия индӧмыс оформитсьӧ стипендиальнӧй комиссиялӧн вӧзйӧм серти организацияса юрнуӧдысьлӧн  тшӧктан актъясӧн.
11. Студентъяслы канму академическӧй стипендияыс, студентъяслы канму социальнӧй стипендияыс организацияӧн мынтыссьӧ тӧлысьнас ӧтпыр.

12. Велӧдчысьлы канму социальнӧй стипендияыс индыссьӧ “Россия Федерацияын велӧдчӧм йылысь” 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 36 статьяса 5 юкӧнын индӧм ӧти категория гражданалы лӧсялӧмсӧ эскӧдысь документъяс сетан кадпассянь.
Канму социальнӧй отсӧг босьтӧм вылӧ инӧд эскӧдысь документъясӧн лоӧ канму социальнӧй отсӧг босьтӧм вылӧн инӧд  либӧ олысьяслы социальнӧй отсӧг сетан органъясын аскотырӧс гӧля олысьӧн (ӧткӧн олысь гражданинӧс гӧля олысьӧн) признайтӧм йылысь  справка (водзӧ – канму социальнӧй отсӧг босьтӧм вылӧ инӧд йылысь справка), мый  сетӧ оланін серти либӧ овланін серти уполномочитӧм орган.   

Канму социальнӧй отсӧг босьтӧм вылӧ инӧд йылысь справкаыс вына сійӧс сетан кадпассянь  канму социальнӧй отсӧг босьтан либӧ аскотырсӧ либӧ ӧткӧн олысь гражданинӧс гӧля олысьӧн признайтан кадколаст вылӧ, но оз водзджык канму социальнӧй отсӧг босьтан либӧ аскотырӧс либӧ ӧткӧн олысь гражданинӧс гӧля олысьӧн признайтан кадпасысь.

13. Студентъяслы канму академическӧй стипендия мынтӧмыс дугӧдсьӧ  велӧдчысьӧс вӧтлӧм йылысь тшӧктӧд йӧзӧдан тӧлысь бӧрын мунысь  тӧлысьлӧн медводдза лунсянь.
Студентъяслы канму социальнӧй стипендия мынтӧмыс дугӧдсьӧ тӧлысьлӧн медводдза лунсянь, мый мунӧ велӧдчысьӧс вӧтлӧм йылысь тшӧктӧд йӧзӧдӧм либӧ помкалӧн, кутшӧм серти вӧлі индӧма стипендияыс, вынтӧммӧм  тӧлысь бӧрын. 

14. Канму социальнӧй стипендия мынтӧмыс дугӧдлыссьӧ:

1) велӧдчысьлӧн кӧ эм экзамен сдайтан кадлӧн бӧртасъяс серти уджйӧз да бӧр заводитчӧ сійӧс бырӧдӧм бӧрын индӧм стипендия мынтӧмсӧ дугӧдлӧмсянь;

2) канму социальнӧй отсӧг босьтӧм вылӧ инӧд йылысь справка, кутшӧм подув вылын вӧлі индӧма канму социальнӧй стипендия, вынтӧммӧм дырйи – тӧлысьлӧн медводдза лунсянь, мый мунӧ тӧлысь бӧрын, кутшӧмын лоис тайӧ торъялуныс. Канму социальнӧй стипендиясӧ заводитӧны мынтыны  тӧлысьлӧн медводдза лунсянь, кутшӧмын  вӧлі  сетӧма  канму социальнӧй отсӧг босьтӧм инӧд йылысь справкаыс, но оз  водзджык канму социальнӧй отсӧг босьтан либӧ аскотырӧс либӧ ӧткӧн олысь гражданинӧс гӧля олысьӧн признайтан кадпасысь.

III.  Содтӧм канму академическӧй стипендия да содтӧд канму социальнӧй стипендия

15. Канму академическӧй стипендия босьтысь студентъяслы вермӧ индыссьыны содтӧм канму академическӧй стипендия (водзӧ – содтӧм стипендия) организациялӧн стипендия фондлӧн  сьӧм серти.

16. Торъя шедӧдӧмторъясысь содтӧм стипендия босьтысь студентъяслӧн лыдыс оз вермы лоны унджык организацияса канму академическӧй стипендия босьтысь студентъяслӧн ӧтувъя лыдлӧн 20 прӧчентысь.

17. Быд велӧдчан уджтас серти урчитсьӧ курс (семестр либӧ во джын), кутшӧмсянь индыссьӧ тайӧ Пӧрадоклӧн 19 пунктын урчитӧм торъя шедӧдӧмторъясысь содтӧм стипендия.

18. Пыдди пуктытӧм помка вӧсна академическӧй уджйӧз либӧ экзамен (зачёт) вылысь сдайтӧм дырйи стипендия индӧм воддза кык сьӧрсьӧн-бӧрсьӧн мунысь семестр либӧ во джын чӧж торъя шедӧдӧмторъясысь содтӧм стипендия оз индыссьы.

19. Студентъяслы содтӧм стипендия индыссьӧ татшӧм торъя шедӧдӧмторъясысь:
1) велӧдчан уджын тайӧ уджыслӧн ӧти либӧ некымын татшӧм муртӧслы  лӧсялӧм дырйи, кор:

а) студент босьтӧ шӧракостса донъялӧмлӧн кывкӧртӧдъяс серти стипендия индӧм воддза 2-ысь оз этшаджык сьӧрсьӧн-бӧрсьӧн мунысь семестр либӧ во джын  чӧж “отличнӧ” либӧ “отличнӧ” да “бур” ӧтметкаяс, “отличнӧ” ӧтметкалӧн 50 прӧчент эмлун дырйи;  

б) студентӧс признайтӧны велӧдан организацияӧн, ӧтйӧза котырӧн да мукӧд организацияӧн нуӧдӧм войтыркостса, став Россияса, ведомствоса либӧ регионса олимпиадаясын, конкурсъясын, панласьӧмъясын, ордйысьӧмъясын да мукӧд мероприятиеын, кутшӧмъясӧс веськӧдӧма студентъяслысь велӧдчӧмын шедӧдӧмторъяс аддзӧм вылӧ, кутшӧмъясӧс нуӧдӧма стипендия индӧм воддза 2 во чӧжӧн, вермысьӧн либӧ приз босьтысьӧн; 

2) наука туялан уджын тайӧ уджыслӧн ӧти либӧ некымын татшӧм муртӧслы лӧсялӧм дырйи, кор:
 а) студентӧн содтӧм стипендия индӧм воддза 2 во чӧжӧн босьтӧма:

награда (приз) велӧдан либӧ мукӧд организацияӧн нуӧдӧм наука  туялан уджын вермӧмъясысь;

документ, мый эскӧдӧ студентлысь торъя инӧдсӧ сыӧн шедӧдӧм морт вежӧр-мывкыд уджлысь наукаын (наукакӧд да методикакӧд, наукакӧд да техникакӧд, наукакӧд да творчествокӧд йитчӧм) вермӧмъяссӧ (патент, эскӧдан гижӧд);
 наука туялан удж збыльмӧдӧм вылӧ грант;

б) студентлӧн содтӧм стипендия индӧм воддза во чӧж эм публикация научнӧй (велӧдчӧмкӧд да наукакӧд, велӧдчӧмкӧд да методикакӧд йитчӧм) войтыркостса, став Россияса, ведомствоса либӧ регионса изданиеын, велӧдан либӧ мукӧд организациялӧн лэдзӧм йӧзӧдӧмторйын;
в) содтӧм стипендия индӧм воддза во чӧж мукӧд публичнӧя петкӧдлӧмӧн студент висьталӧ наука  туялан уджын вермӧмъяссӧ, сы лыдын  конференцияын, семинарын да мукӧд войтыркостса, став Россияса, ведомствоса  регионса мероприятиеын, кутшӧмӧс нуӧдӧ велӧдан, ӧтйӧза, либӧ мукӧд организация, тыръюӧрӧн (юӧртӧмӧн) йӧз водзын сёрнитӧм отсӧгӧн;   

3) ӧтйӧза удж тайӧ уджыслӧн ӧти либӧ некымын татшӧм муртӧслы лӧсялӧм дырйи, кор:

а) студент пыр пырӧдчӧ нуӧдны (нуӧдӧмсӧ могмӧдны):

социальнӧй нырвизя, культурнӧй (йӧзлысь культура кыпӧдан, культура кыпӧдан-паськӧдан) удж отсӧг сетӧмӧн, бур вӧчан акцияӧн да мукӧд татшӧмсяма уджӧн;

ӧтйӧза удж, мый веськӧдӧма став мортвужлы инмана донаторъяс,  мортлысь инӧд да вӧля дорӧ пыдди пуктӧм вылӧ, а сідзжӧ  вӧр-ва видзӧм вылӧ йӧзлысь видзӧдлассӧ да тӧдӧмлунсӧ  паськӧдӧмӧн;

став йӧзлы тӧдчана йӧзӧс культураӧн могмӧдан мероприятиеяс;

б) студент пыр пырӧдчӧ став йӧзлы тӧдчана мероприятиеяссӧ,  велӧдан организацияса йӧзкотырлысь олӧмсӧ  юӧртӧмӧн могмӧдӧм серти уджӧ (велӧдан организациялысь сайт вӧчӧмӧ, йӧзӧс юӧртан средствояслысь уджсӧ котыртӧмӧ да могмӧдӧмӧ, сы лыдын газет, журнал йӧзӧдӧмӧ, велӧдан организациялысь теле-радиоуджтасъяс лӧсьӧдӧмӧ да збыльмӧдӧмӧ); 

в) содтӧм стипендия индӧм воддза во чӧж студент  пырӧ (лыддьыссьӧ членӧн) ӧтйӧза организацияын;

г) студент пыр пырӧдчӧ студентъяслысь инӧд дорйӧмсӧ котыртӧмӧ;

д) студент пыр мынтысьтӧг вӧчӧ став йӧзлы колана удж, сы лыдын котыртана, мый веськӧдӧма войтырлысь ӧпастӧмлун видзӧмсӧ кутӧм вылӧ, гӧгӧртас бурмӧдӧм вылӧ, вӧр-ва видзӧмсӧ кутӧм вылӧ либӧ мукӧд татшӧмсяма   удж кутӧм вылӧ;   

4) студентлӧн культуракӧд да творчествокӧд йитчӧм уджын торъя шедӧдӧмторъясысь  тайӧ уджыслӧн ӧти либӧ некымын татшӧм муртӧслы лӧсялӧм дырйи, кор:

а) студент содтӧм стипендия индӧм воддза 2 во чӧж велӧдан либӧ мукӧд организацияӧн нуӧдан удж олӧмӧ пӧртӧм могысь, сы лыдын конкурс, смотр да мукӧд татшӧмсяма войтыркостса, став Россияса, ведомствоса регионса  мероприятиеяс олӧмӧ пӧртӧм могысь збыльмӧдӧм культуракӧд да творчествокӧд йитчӧм уджын вермӧмъясысь босьтӧ награда (приз);

б) студент содтӧм стипендия индӧм воддза во чӧж йӧз водзын петкӧдлӧ  сыӧн лӧсьӧдӧм литература да искусствоса гижӧд-вӧчӧмтор (литература гижӧд, драма, шылад да драма гижӧд, сцена вылын петкӧдлан гижӧд, йӧктан вӧчӧмтор, пантомима, текста либӧ тексттӧм шылад гижӧд, аудиовизуальнӧй гижӧд, серпасасян, скульптура, графика, дизайн, графика висьт, комикс гижӧд, мукӧд серпасасян искусстволӧн вӧчӧмтор, гажӧдан да гортса кӧлуй вӧчан, посйӧд мичмӧдан искусстволӧн вӧчӧмтор, архитектура, кар кыпӧдан, садово-паркӧвӧй искусстволӧн вӧчӧмтор, сы лыдын проектӧн, чертёжӧн, серпасӧн, макетӧн, фотография вӧчӧмтор, фотография ногӧн лӧсьӧдӧм вӧчӧмтор, география, геология, мукӧд карта, план, эскиз, географиякӧд, топографиякӧд да мукӧд наукакӧд йитчӧм пластическӧй вӧчӧмтор, а сідзжӧ мукӧд вӧчӧмтор);

в) студент пыр пырӧдчӧ быдтан-велӧдан, йӧз пӧвстын паськӧдан сяма  публичнӧй культуракӧд да творчествокӧд йитчӧм уджсӧ да мукӧд став йӧзлы тӧдчана публичнӧй культуракӧд да творчествокӧд йитчӧм уджсӧ нуӧдӧмӧ (нуӧдӧмсӧ могмӧдӧмӧ);

5) студентлӧн спорт уджын торъя шедӧдӧмторъясысь тайӧ уджыслӧн ӧти либӧ некымын татшӧм муртӧслы лӧсялӧм дырйи, кор:

а) студент  содтӧм стипендия индӧм воддза 2 во чӧж велӧдан либӧ мукӧд  организацияӧн нуӧдӧм спортивнӧй войтыркостса, став Россияса, ведомствоса регионса мероприятиеяс олӧмӧ пӧртӧм могысь збыльмӧдӧм спорт уджын вермӧмъясысь босьтӧ награда (приз);

б) студент пыр пырӧдчӧ быдтан-велӧдан, йӧз пӧвстын паськӧдан сяма спортивнӧй мероприятиеясын да (либӧ) мукӧд став йӧзлы тӧдчана спортивнӧй мероприятиеясын.

20. “Россия Федерацияын велӧдчӧм йылысь” 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 36 статьяса 5 юкӧнын индӧм йӧз лыдысь медводдза да мӧд курсса студентъяслы, кодъяс очнӧя велӧдчӧны бакалавр да специалитет уджтасъяс серти Коми Республикаса республиканскӧй сьӧмкудйысь  сьӧмкуд ассигнованиеяс тшӧт весьтӧ, кодъяслӧн велалӧмысь эм “отличнӧ”, либӧ “бур” да “отличнӧ”, либӧ “бур” ӧтметкаяс, мынтыссьӧ  содтӧм канму социальнӧй стипендия да содтӧм канму академическӧй стипендия, мыйяслӧн ӧтчукӧрӧ босьтӧм лыд мындаыслы колӧ лоны оз этшаджык “уджавны вермысь войтырлӧн” социально-демографическӧй группа серти Коми Республикаса природно-климатическӧй зонаяссӧ артыштӧмӧн волӧн, мый вӧлі стипендия индан во водзын,  IV кварталысь Коми Республикаса Веськӧдлан котырӧн индӧм овны судзсяна сьӧм ыдждаысь.

Матвеева Л. - 17 452  пас. 

